
turukuka nuka takaukau

kisuhlahlamaku ahlama turukuka nuka takaukau, maruami ucani aari,
musalamika inaturukuka, mahlava lamuruisa, mahlukualiliunga musasasala,
tarataahlaamika inaturukukan, takaukauka hlimutungusu kiu’u,
mariakukucu maivacavacangu tikuruisa, muuiliami takkauka, mavacanguka
tapaau tikuruisa, hlahliumihlu ami ihlumalipilipi, sapakuvauamika
inaturukuka, takaukau tamuucu masalangusangs, amiamisana, umalivaluka
takaukau, ngasakahlipuvacangau ihlaku, puavacanguaku tapautikuruna,hla
ihlu™u malipilipina amiamisana, umalivaluka takaukau, mavacangema mua
tikurumuna amiami, amihlaka inaturukuka, taininiau mavacangiku,
maciumihlu ihlu’una amiami, tuahliu’aimau pauhlisana ihlaku utulu aari,
apuailiku’ai amiamika, ina turukukan takaukau, hlimini’aihla tumuakia,
pakiaturuhlipimia apuailia arina amiamika takaukau, maimacuka takaukau
pauhlisana, kisutataran ina turukuka, nani’aimata tarungahlangahla, maci
siiautulu aariamiami, umalaihluisa uvura ina turukuka, aunanacuka sasua
maruahls, masasangaruska ina turukuka, umihluihlu’u musa puaili salia

upapucucisaka laulauvuisa.

tamuucu masalangusangamii, miaungucuka hliapatamiaisa ari,
takuliacicuka takuisa, manaicu apuailisana, pacupucupangaami
sitahlamiamiaisa, miungu cukaarisa, pasakulai umuhlunu lamuruisa
maruvahlita, tapitipitikuapua ukikirimi, marasaicuka takaukau apapalu,
mucukahla mucumuku, salia turukuka, umarucarucakuka takaukau, itiarau
kuacukuhla apuailiihlu’uku, umalivaluka inaturukuka, saihlua lamurukuna
kiira, mau kanaa’a uakikirimisana, amihlaka takaukau kikirimu’ai,
ruangahlakumatata, aravacanguka tukaina turukuka.

miungucu matata, makihluhlucua ina turukukana, laulauvaisa
taukikikirimi, macukuhluka takaukau umarucarucaks, macumu kuapuaili
ihlu’ukuia, paticacanikua lamurumuna matisanguala, amiamika takaukau,

angahlicuisana takaukauna, matiasasangalu turukukana.

